
ᐊᙱᖅᑕᐅᔪᑦ ᑲᑎᒪᔨᓄᑦ ᑎᓴᑉᐸ 1993-ᒥ ᑭᙳᓪᓕᖅᐹᒥ ᐋᖅᑭᒋᐊᖅᑕᐅᓯᒪᔪᑦ ᐅᒃᑑᐱᕆ 2010-ᒥ 

 

I. ᑐᑭᙱᑦ ᑐᕌᖅᑕᙱᑦᑕ ᓄᓇᕗᑦ ᑐᙵᕕᒃ ᑎᒥᖓᑦᑕ. 

 
ᐊᑕᙱᖅᖢᒋᑦ ᑐᑭᙱᑦᑕ ᑐᕌᖅᑕᙱᓐᓄᑦ ᓄᓇᕗᑦ ᑐᙵᕕᒃ ᑎᒥᖓᑦᑕ ᐋᖅᑭᒃᓯᓯᒪᓗᑎᒃ ᐃᓕᖓᓂᙱᓐᓂᒃ ᐅᒃᑯᐃᙵᔪᒥᑦ 
ᐊᒻᒪᓗ ᓱᓕᔾᔪᑎᓂᒃ ᑎᒥᐅᓪᓗᓂ ᐋᖅᑭᒃᓯᒪᑦᑎᐊᕐᓗᓂᓗ ᑭᒡᒐᖅᑐᐃᑎᓪᓗᒋᑦ ᑕᒪᐃᓐᓂᒃ ᐊᕕᒃᑐᖅᓯᒪᔪᓂ ᐊᒻᒪᓗ ᓄᓇᓗᖕᓂᑦ 
ᓄᓇᕗᒥ ᐃᒪᓐᓇ ᐊᔾᔨᒌᒃᑎᑦᑎᓂᕐᒥᑦ ᐊᒻᒪᓗ ᐃᓱᒪᖅᓱᕐᓇᖅᑐᓂᒃ, ᐃᒪᓐᓇ ᐊᑦᑕᓇᖅᑕᐃᓕᒪᑎᑦᑎᓗᑎᒃᓗ, ᐊᐅᓚᑦᑐᓂᕐᒧᑦ, ᐊᒻᒪᓗ 
ᓯᕗᒻᒧᒃᑎᑦᑎᓗᑎᒃ ᐱᔪᓐᓇᐅᑎᐅᔪᓂᒃ ᐊᒻᒪᓗ ᐃᑲᔫᓯᐊᙳᕙᒃᑐᓂᒃ ᐱᒋᔭᐅᔪᓂᒃ ᐃᓄᙱᓐᓄᑦ ᓄᓇᕗᒥᐅᑦ 
ᓄᓇᖃᖅᑳᖅᓯᒪᔪᑐᖃᐅᑎᓪᓗᒋᑦ ᐃᓄᐃᑦ, ᐃᑲᔪᖅᑐᐃᓂᕐᒥᑦ ᐊᔭᐅᖅᑐᐃᓗᑎᒃ ᓴᖅᑭᑎᑦᑎᓂᕐᒧᑦ ᐱᕙᓪᓕᐊᑎᑦᑎᓂᕐᒥᑦ ᑮᓇᐅᔭᑎᒍᑦ, 
ᐃᓅᓯᓕᕆᓂᒃᑯᑦ ᐊᒻᒪᓗ ᐱᖅᑯᓯᓕᕆᓂᒃᑯᑦ ᐃᓅᑦᑎᐊᕐᓂᒧᑦ ᐃᒪᓐᓇᓗ ᑲᔪᓯᓂᖃᑦᑎᐊᖅᓯᒪᓂᙱᑦᑎᒍᑦ ᑭᙳᕚᕇᑦ. (ᓄᓇᕗᑦ 
ᑐᙵᕕᒃ ᑎᒥᖓᑦᑕ) ᒪᓕᒐᖏᑦ s.2.1). 
 
II. ᑎᑭᐅᑎᓇᓱᖕᓂᖅ ᑐᕌᖅᑕᙱᓐᓄᑦ 

 
ᑲᔪᓗᓯᑦᑎᐊᕐᓂᖅ ᐱᓇᓱᐊᖅᑕᙱᓐᓄᑦ ᓄᓇᕗᑦ ᑐᙵᕕᒃ ᑎᒥᖓᑦᑕ ᑐᕌᖅᑕᙱᑦ ᐱᖁᔨᕗᑦ ᖁᑦᑎᖕᓂᖅᐹᒥᑦ 
ᐃᓕᖓᓂᐊᖅᑎᑦᑎᓂᕐᒥᑦ ᓯᕗᓕᖅᑎᐅᓂᕐᒧᑦ. ᑕᐃᒃᑯᐊ ᐊᑐᓂᒃ ᐃᓄᐃᑦ ᑐᓂᔭᐅᓯᒪᔪᑦ ᐃᓄᙱᓐᓄᑦ ᓄᓇᕗᒥᐅᑦ ᓯᕗᓕᖅᑎᐅᓂᕐᒧᑦ 
ᐱᓕᕆᐊᖃᕐᓂᕐᒥᑦ ᐃᓗᐃᐊᓂ ᓄᓇᕗᑦ ᑐᙵᕕᒃ ᑎᒥᖓᑦᑕ ᐃᒪᓐᓇᐃᒋᐊᓖᑦ ᐱᓕᕆᐊᖃᕐᓗᑎᒃ ᓇᖕᒥᓂᖅ ᓱᓕᒨᓂᕐᒥᑦ ᐊᒻᒪᓗ 
ᐱᒪᑐᑦᑎᐊᕐᓂᕐᒥᑦ ᑕᑎᒋᔭᐅᓂᕐᒧᑦ ᐊᒻᒪᓗ ᓱᓕᔫᓂᕐᒥᑦ ᐃᓄᖕᓄᑦ. 
 
III. ᐃᓕᖓᓂᖏᑦ ᐊᑐᖅᑕᐅᒐᔪᒃᑐᑦ ᐱᓇᓱᐊᑦᑎᐊᕆᐊᖃᕐᓂᕐᒧᑦ 

 
1. ᑕᒪᕐᒥᒃ ᑲᑎᒪᔨᑦ ᐃᓚᒋᔭᐅᔪᑦ ᐃᒪᓐᓇᐃᑦᑕᕆᐊᖃᖅᐳᑦ ᐱᓇᓱᐊᑦᑎᐊᕆᐊᖃᕐᓂᕐᒥᑦ ᓇᖕᒥᓂᖅ ᒪᓕᒃᓗᒋᑦ ᐱᔭᒃᓴᑎᒃ ᐊᑖᓂ 

ᐃᓕᖓᔪᑦ ᒪᓕᒃᓗᒋᑦ ᒪᓕᒐᐃᑦ ᑲᓇᑕᒥ, ᒪᓕᒐᐃᑦ ᓄᓇᕗᒥ, ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓᑕ ᒪᓕᒐᙱᑦ, ᐊᑐᐊᒐᐃᑦ 
ᐊᒻᒪᓗ ᐱᖁᔭᑎᒍᑦ ᒪᓕᒃᒃᑕᐅᔪᒃᓴᑦ. ᐃᒪᓐᓇᓗ ᐃᓱᓕᕝᕕᖃᖅᑎᙱᓪᓗᒋᑦ ᐱᔭᒃᓴᖏᑦ, ᐃᓄᐃᑦ ᓄᓇᕗᒥ 
ᐱᕕᖃᖅᑎᑕᐅᔭᕆᐊᖃᕐᒪᑕ ᓂᕆᐅᕐᓂᕐᒥᑦ ᑕᒪᐃᑕ ᑲᑎᒪᔨᑦ ᐃᒪᓐᓇᐃᑦᑕᕆᐊᖃᕐᓂᙱᓐᓂᒃ, ᐊᔪᙱᓐᓂᓕᒫᙱᓐᓂᒃ 
ᐱᓇᓱᐊᖅᑎᓪᓗᒋᑦ:  

 
(a) ᐃᓕᖅᑯᓯᖃᕐᓗᑎᒃ ᓱᓕᓂᕐᒥᑦ ᐊᒻᒪᓗ ᑕᑎᒋᔭᐅᔪᓐᓇᕐᓗᑎᒃ ᓄᓇᕗᑦ ᑐᙵᕕᒃ  

ᑎᒥᖓᓐᓄᑦ; 
 

(b) ᐅᐱᒋᓗᒋᑦ ᓇᓪᓕᐊᑐᐃᓐᓇᖅ ᐱᓕᕆᐊᕆᔭᖏᑦ ᐅᕝᕙᓘᓐᓃᑦ ᑐᓂᓯᒪᒻᒪᕆᖕᓂᕐᒥᓪᓗ ᐃᖕᒥᓂᒃ ᐅᑯᓄᖓ 
ᓄᓇᕗᑦ ᑐᙵᕕᒃ ᑎᒥᖓᓐᓄᑦ; 

 
(c) ᐱᓕᕆᐊᙱᓐᓂᒃ ᑲᑎᒪᔨᑦ, ᐃᓕᓯᓯᒪᓗᑎᒃ ᐱᐅᓂᐊᖅᐋᓂᒃ ᐃᓱᒪᒋᔭᙱᓐᓂᒃ ᐅᑯᐊ ᓄᓇᕗᑦ ᑐᙵᕕᒃ 

ᑎᒥᖓᑦᑕ ᖁᓛᓂ ᓇᖕᒥᓂᖅ ᐱᔪᒪᔭᙱᓐᓂᒃ; 
 

(d) ᐱᓇᓱᐊᒻᒪᕆᒃᓗᑎᒃ ᑐᓂᓯᓂᕐᒥᑦ ᐃᒪᓐᓇ ᑐᑭᓯᐅᒪᑦᑎᐊᕐᓂᕐᒥᑦ ᐅᖃᖃᑎᒌᒃᒍᑕᐅᔪᓂᒃ ᐊᒻᒪᓗ 
ᐃᓱᒪᓕᐅᕈᑕᐅᔪᓂᒃ ᐃᓗᐊᓂ ᓄᓇᕗᑦ ᑐᙵᕕᒃ ᑎᒥᖓᑦᑕ; 

(e) ᑐᓂᓯᖃᑕᐅᖃᑦᑕᕐᓗᓂ ᑭᒃᑯᓕᒫᑦ ᖃᐅᔨᒪᔮᓪᓕᖁᑉᓗᒋᑦ ᐊᒻᒪᓗ ᐃᑲᔪᖅᓯᓂᕐᒥᑦ ᐱᓕᕆᐊᙱᓐᓂᒃ 
ᐱᓕᕆᐊᙱᓐᓂᒃ ᐊᒻᒪᓗ ᐱᔭᒃᓴᙱᓐᓂᒃ ᐅᑯᐊ ᓄᓇᕗᑦ ᑐᙵᕕᒃ ᑎᒥᖓᑦᑕ; 

 
(f) ᖃᐅᔨᑎᑦᑎᕙᒃᓗᑎᒃ ᑲᑎᒪᔨᑦ ᑲᑎᒪᓕᕌᖓᑕ ᐃᓱᒪᒋᔭᙱᓐᓂᒃ ᐃᓄᐃᑦ ᐊᕕᒃᑐᖅᓯᒪᔪᙱᓐᓂ ᓄᓇᕗᑦ ᐊᒻᒪᓗ 

ᓄᓇᓕᖕᓂ, ᐊᒻᒪᓗ ᐃᑲᔪᖅᑐᕐᓗᒋᑦ ᐃᓱᒪᒃᓴᖅᓯᐅᕈᑎᒃᓴᑦ ᐊᒥᓲᙱᓐᓂᖅᓴᐃᑦ ᐃᓱᒪᒋᔭᙱᑦ ᐃᓗᐊᓂ ᐃᓄᐃᑦ 
ᐊᑯᓇᙱᓐᓂ; 

 
(g) ᓯᕗᒻᒧᒃᑎᑦᑎᕚᓪᓕᕋᓱᐊᖅᑎᑦᑎᓗᑎᒃ ᐱᔪᓐᓴᐅᑎᙱᓐᓂᒃ ᐊᒻᒪᓗ ᐱᕕᒃᓴᙱᓐᓂᒃ ᐃᓄᐃᑦ ᓄᓇᕗᒥ 

ᐃᓗᐃᒃᑐᒥᑦ, ᐊᒻᒪᓗ ᐊᔾᔨᒌᒃᑎᑕᐅᓂᕐᒧᑦ ᑲᒪᒋᔭᐅᓂᕐᒥᑦ ᒪᑯᐊ ᓯᕗᒻᒧᒃᓯᒪᓗᐊᙱᑦᑐᑦ ᐊᒥᓲᔪᑦ ᐃᓗᐊᓂ 
ᐃᓄᐃᑦ ᐊᑯᓐᓂᖏᓐᓂ, ᐃᒪᓐᓇᓗ ᐅᐱᒋᓗᒋᑦ ᑲᒪᒋᔭᐅᕙᒃᓗᑎᒃᓗ ᐃᒃᐱᖕᓂᐊᓂᖏᑦ ᐅᐱᒋᓗᒋᑦ 
ᑭᓇᐅᒐᓗᐊᖅᐸᑦ ᐃᓄᒃ ᐊᒻᒪᓗ ᐊᑐᖅᑕᐅᓕᓗᒍ ᓱᕈᖅᑎᕆᓂᐅᔪᑦ ᐊᑭᕋᖅᑐᕐᓂᒃᑯᑦ ᒪᓕᒃᓗᒋᑦ ᑭᓇᐅᓂᐊ 
ᐅᕕᓂᖃᕐᓂᐊᓘᓐᓃᑦ, ᐅᑭᐅᖏᑦ, ᐅᕝᕙᓘᓐᓃᑦ ᐃᓱᒪᒃᑯᑦ ᐅᕝᕙᓘᓐᓃᑦ ᑎᒥᐊᒍᑦ ᐊᔪᕈᑎᖃᖅᐸᑕ; 

 
(h) ᓇᖕᒥᓂᖅ ᐱᑦᑎᐊᔪᓴᓗᑎᒃ, ᐱᓕᕆᐊᖃᖅᑎᓪᓗᒋᑦ ᐱᑉᓗᒍ ᓄᓇᕗᑦ ᑐᙵᕕᒃ ᑎᒥᖓᑦ, ᐃᒪᓐᓇ 

ᐊᒃᑐᖅᓯᖃᑦᑕᖅᑎᓪᓗᒍ ᐃᓕᖅᑯᓯᐊᓄᑦ ᓄᓇᕗᑦ ᑐᙵᕕᒃ ᑎᒥᖓᓐᓄᑦ ᐊᒻᒪᓗ ᐃᓄᐃᑦ ᓄᓇᕗᒥ ᐊᒻᒪᓗ 
 

(i) ᑕᑯᒃᓴᐅᑎᑦᑎᓗᑎᒃ ᐅᐱᒍᓱᖕᓂᕐᒥᑦ ᓄᓇᒥᑦ, ᐃᓄᖕᓂᑦ ᐊᒻᒪᓗ ᐱᖅᑯᓯᙱᓐᓂᒃ ᓄᓇᕗᑦ, ᐅᔾᔨᖅᑐᓗᐊᕐᓗᒍ 
ᑕᒪᒃᑯᐊ ᐃᓱᒪᒋᔭᙱᑦ ᐃᓄᐃᑦ ᓄᓇᓕᖕᓂ, ᐃᓚᒋᓪᓗᒋᑦ ᓯᓚᑐᓂᙱᑦ ᐃᓄᐃᑦ ᐃᓄᑐᖃᖁᑎᙱᑦᑕ ᐊᒻᒪᓗ 
ᐊᖏᕈᐅᓯᒪᓂᙱᑦ ᐃᓄᐃᑦ ᒪᒃᑯᒃᑐᑦ. 

 
III. ᐊᑲᐅᙱᓕᐅᕈᑎᖃᕐᓂᕐᒥᑦ ᐃᖕᒥᖕᓄᑦ  

 
ᓇᓪᓕᐊᑐᐃᓐᓇᖅ ᐃᓚᒋᔭᐅᖃᑕᐅᔪᖅ ᑲᑎᒪᔨ ᐃᒪᓐᓇ ᓇᖕᒥᓂᖅ ᐃᑲᔫᓯᖅᓯᒪᔪᖅ ᓇᓪᓕᐊᓐᓂᑐᐃᓐᓇᖅ ᐱᔾᔪᑎᒥᑦ 
ᐃᓱᒪᓕᐅᕈᑕᐅᓂᐊᖅᑐᖅ ᑲᑎᒪᓂᐅᔪᒥ, ᐃᒪᓐᓇᓗ ᓴᖅᑭᑎᑦᑎᓗᓂ ᑲᑎᒪᓂᐅᔪᒥ ᐃᖕᒥᓐᓄᑦ ᐊᑲᐅᙱᓕᐅᕈᑎᒥᑦ, 
ᑲᑎᒪᔪᓃᖃᑕᐅᙱᓪᓗᓂᓗ ᐅᖃᖃᑎᒋᒍᑕᐅᔪᒥ ᐱᔾᔪᑎᒧᑦ (ᑭᓯᐊᓂ ᓇᓗᓇᐃᖅᑕᐅᓯᒪᖃᑕᐅᓂᐊᖅᑐᖅ ᐃᓚᒋᔭᐅᓂᐊᓂᒃ ᑲᑎᒪᔪᑦ 
ᐊᒥᓲᓂᖏᓐᓄᑦ), ᐊᒻᒪᓗ ᓂᕈᐊᕈᓐᓇᔾᔮᙱᑦᑐᖅ ᐱᔾᔪᑎᒧᑦ ᐅᕝᕙᓘᓐᓃᑦ ᐱᓇᓱᒋᐊᔾᔮᖏᒃᑭᓪᓗᓂ ᓴᙳᑎᑦᑎᓇᓱᐊᕐᓂᕐᒥᑦ 
ᓂᕈᐊᕈᑕᐅᔪᓂᒃ ᓂᕈᐊᖅᑎᓂᑦ ᐱᔾᔪᑎᐅᔪᒧᑦ. 
 
“ᖃᑕᙳᑎᒌᑦ” ᓇᓗᓇᐃᖅᑕᐅᓂᐊᖅᑐᖅ ᒪᓕᒃᓗᒋᑦ ᐃᓄᐃᑦ ᖃᐅᔨᒪᔭᑐᖃᙱᑦ, ᐊᒻᒪᓗ ᐃᓚᓕᐅᑎᓗᒋᑦ ᐱᖁᔭᑎᒍᑦ ᒪᓕᒐᑎᒍᑦ 
ᐅᕝᕙᓘᓐᓃᑦ ᑲᑎᑎᑕᐅᓯᒪᓇᑎᒃ ᑲᑎᖕᒪᔪᑦ ᑲᑎᒪᔨᐅᔪᓄᑦ ᐃᓚᒋᔭᓂᑦ, ᐊᐅᒃᑯᑦ ᐅᕝᕙᓘᓐᓃᑦ ᑎᒍᐊᙳᓂᒃᑯᑦ, ᓄᑕᕋᖅ, ᐃᙳᑕᖅ, 
ᐊᖓᔪᖅᑲᖅ, ᐊᑖᑕᑦᑎᐊᖅ ᐊᓈᓇᑦᑎᐊᖅ, ᐊᓂ, ᐊᖓᔪᒃ, ᓄᖃᖅ, ᐊᑦᑕᒃ, ᐊᒃᑲᒃ, ᐅᔪᕈᒃ ᖃᖏᐊᖅ, ᓄᐊᖅ, ᐅᕝᕙ ᓗᓐ ᓂᑦ ᓯᕗᓖᑦ 
ᐃᓪᓗᖏᑦ, ᐃᓚᒋᔭᖏᑦᑕ. 
 

“ᓇᖕᒥᓂᖅ ᐃᑲᔫᑎᑦ” ᐃᓚᖃᖅᐳᑦ ᐃᒪᓐᓇ, ᐃᒪᒋᔭᐅᑎᓪᓗᒋᑦ ᑲᑎᒪᔨᓄᑦ ᐊᒻᒪᓗ/ᐅᕙᓘᓐᓃᑦ 
ᐊᖑᑕᐅᒃᐸᑦ ᐊᕐᓇᐅᒃᐸᑦ ᐃᓚᖏᓐᓂ ᖃᑕᖑᑎᒋᑦᑕ: 
 

(a) ᐃᑲᔫᑎ ᐅᕝᕙᓘᓐᓃᑦ ᐃᑲᔫᑕᐅᑐᐃᓐᓇᕆᐊᓕᒃ ᒪᑯᓇᙵᑦ ᑳᑐᕌᓄᑦ ᐅᕝᕙᓘᓐᓃᑦ ᑐᒃᓯᕋᐅᑎᓄᑦ ᑳᑐᕌᓄᑦ 
ᐅᓄᖓ ᓄᓇᕗᑦ ᑐᙵᕕᒃ ᑎᒥᖓᓐᓄᑦ; 

(b) ᑎᒃᑯᐊᖅᓯᓂᑦ ᑲᑎᒪᔨᓄᑦ, ᐊᑲᐅᙱᓕᐅᕈᑎᖃᖅᑐᓄᑦ ᐃᓱᒫᓘᑎᓄᑦ ᕿᒥᕐᕈᔨᓄᑦ (Tribunal) ᐅᕝᕙᓘᓐᓃᑦ 
ᐊᓯᖏᓐᓄᑦ ᑎᒥᐅᔪᓄᑦ, ᑭᓯᐊᓂ ᐃᓚᒋᔭᐅᙱᑦᑐᑦ ᑎᒃᑯᐊᓯᓂᐅᔪᑦ ᐅᑯᓄᖓ ᑯᐊᐸᒃᑯᓕᕆᓂᕐᒧᑦ 
ᑲᑐᔾᔨᖃᑎᒌᓄᑦ; ᐊᒻᒪᓗ 

(c) ᐊᓯᖏᓪᓗ ᑮᓇᐅᔭᓄᑦ ᐃᑲᔫᑎᑦ ᐃᒪᓐᓇ ᑐᕌᕋᔭᖅᑐᑦ ᐅᕝᕙᓘᓐᓃᑦ ᑐᕌᙱᑦᑐᑦ ᐅᑯᓄᖓ ᓄᓇᕗᑦ ᑐᙵᕕᒃ 
ᑎᒥᖓᓐᓄᑦ, ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐅᕝᕙᓘᓐᓃᑦ ᐃᓄᐃᑦ ᓇᖕᒥᓂᖁᑎᙱᓐᓄᑦ 
ᖁᐸᐱᕇᓴᓄᑦ, ᐃᓚᒋᓪᓗᒋᑦ ᐅᑯᓇᖓᑦ ᓇᓪᓕᐊᓐᓂᑐᐃᓐᓇᖅ ᓄᓇᕗᑦ ᑐᙵᕕᒃ ᑎᒥᖓᓐᓄᑦ ᐃᓱᒪᓕᐅᕈᑎᑦ 
ᐅᕝᕙᓘᓐᓃᑦ ᑭᒃᑯᓕᒫᓄᑦ ᐃᓕᖓᔪᑦ. 

 

 

(ᑭᖑᓪᓕᖅᐹᒥ ᐋᖅᑭᒋᐊᖅᑕᐅᓯᒪᔪᑦ ᐅᒃᑑᐱᕆ 2010-ᒥ)  


